ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈԿՏԵՄԲԵՐԻ 10-Ի «ՀԱՆՐԱՅԻՆ ՔՆՆԱՐԿՈՒՄՆԵՐԻ ԿԱԶՄԱԿԵՐՊՄԱՆ ԵՎ ԱՆՑԿԱՑՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՐՏԻ 25-Ի N 296-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» N 1146-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	1111/24235-26

	
	12.05.2026

	Հայտնում ենք, որ «Հայաստանի Հանրապետության կառավարության 2018 թվականի հոկտեմբերի 10-ի  N 1146-ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:
	Ընդունվել է:

	2. Պաշտպանության նախարարություն
	Մ/38421-2026

	
	13.05.2026

	2026 թվականի մայիսի 11-ի Ձեր N /30,2/24007-26 գրության առնչությամբ հայտնում եմ, որ ««Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշման մեջ փոփոխություն և լրացումներ կատարելու մասին»» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է:

	3. Ներքին գործերի նախարարություն
	Մ/39234-2026

	
	15.05.2026

	«Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) կապակցությամբ առաջարկվում է՝
1․ Նախագծի վերնագրից հանել ««Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին»» բառերը՝ համաձայն «Նորմատիվ իրավական ակտերի մասին» օրենքի 18-րդ հոդվածի 6-րդ մասի:
	1. Ընդունվել է
Նախագծի վերնագրում կատարվել է համապատասխան փոփոխություն:

	2․ Նախագծի նախաբանից հանել ««Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 1․1-ին մասով» բառերը, և դրանք  լրացնել հիմնական ակտի նախաբանում՝ որպես ՀՀ կառավարության լիազորող նորմ՝ համաձայն «Նորմատիվ իրավական ակտերի մասին» օրենքի 13-րդ հոդվածի 1-ին մասի:
	2. Ընդունվել է
Նախագծում կատարվել է համապատասխան փոփոխություն:

	3․ Նախագծում վերանայել ուժի մեջ մտնելու ժամկետը «Նորմատիվ իրավական ակտերի մասին» օրենքի 23-րդ հոդվածի 2-րդ մասի համատեքստում:
	3. Չի ընդունվել
«Նորմատիվ իրավական ակտերի մասին» օրենքի 23-րդ հոդվածի 1-ին մասը սահմանում է, որ  նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես: Միաժամանակ, նույն հոդվածի 2-րդ մասը նշում է, որ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Տվյալ դեպքում նախատեսվել է  նորմատիվ իրավական ակտի՝ հրապարակման օրվան հաջորդող օրվանից ուժի մեջ մտնելու կարգավորում, ինչը համահունչ է «Նորմատիվ իրավական ակտերի մասին» օրենքի 23-րդ հոդվածի 1-ին մասին, և բացակայում է նույն հոդվածի 2-րդ մասով նախատեսված՝ ավելի ուշ ողջամիտ ժամկետ նախատեսելու անհրաժեշտությունը, քանի որ նախագծով չեն նախատեսվում այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, և սահմանված իրավակարգավորումները չեն վատթարացնում անձի իրավական վիճակը:

	4. Շրջակա միջավայրի նախարարություն
	1/04.6/4291

	
	18.05.2026

	Ի պատասխան Ձեր 2026 թվականի մայիսի 8-ի N /30.2/24007 գրության` հայտնում եմ, որ շրջակա միջավայրի նախարարությունը «Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշման մեջ փոփոխություն և լրացումներ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չունի։
	Ընդունվել է:

	5. Առողջապահության նախարարություն
	Մ/39610-2026

	
	18.05.2026

	««Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-ն որոշումն ուժը կորցրած ճանաչելու մասին» N 1146-ն որոշման մեջ փոփոխություն և լրացումներ կատարելու մասին»» Կառավարության որոշման նախագծի վերաբերյալ առարկություններ և դիտողություններ չկան։
	Ընդունվել է:

	6. Կադաստրի կոմիտե
	ՍԹ/9937-2026

	
	18.05.2026

	   Ի պատասխան Կադաստրի կոմիտե հասցեագրված Ձեր 2026 թվականի մայիսի 11-ի N /30,2/24003-2026 գրության` հայտնում ենք, որ «Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է:

	7. Բարձր տեխնոլոգիական արդյունաբերության նախարարություն
	01/15.2/3431-2026

	
	18.05.2026

	Ի պատասխան 2026 թվականի մայիսի 11-ի Ձեր թիվ /30,2/24007-2026 գրության՝ Հայաստանի Հանրապետության կառավարության «Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշման մեջ փոփոխություն և լրացումներ կատարելու մասին» որոշման նախագծի (այսուհետ՝ Նախագիծ) վերաբերյալ տեղեկացնում եմ հետևյալը.
1. Նկատի ունենալով «Նորմատիվ իրավական ակտերի մասին» օրենքի (այսուհետ՝ Օրենք) 12-րդ հոդվածի 5-րդ մասով սահմանված պահանջը, համաձայն որի՝ նորմատիվ իրավական ակտում փոփոխություններ կամ լրացումներ իրավական ակտի վերնագրում բերվում է միայն փոփոխվող իրավական ակտի` կրճատ անվանումը Օրենքի 18-րդ հոդվածի           6-րդ մասով սահմանված կարգով՝ առաջարկում եմ վերանայել Նախագծի վերնագիրը: 
	1. Ընդունվել է
Նախագծի վերնագրում կատարվել է համապատասխան փոփոխություն:

	2. Նախագծի 1-ին կետի 3-րդ ենթակետում «գույքային իրավունքներ ունեցողների» բառերից հետո առաջարկում եմ լրացնել «բառերը» բառը՝ նկատի ունենալով Օրենքի 33-րդ հոդվածի 3-րդ մասով սահմանված պահանջը:
	2. Ընդունվել է
Նախագծում կատարվել է համապատասխան լրացում:

	8. Երևանի քաղաքապետարան
	01/64785-26                                                                                                          

	
	18.05.2026

	Ի պատասխան Ձեր՝ 2026 թվականի մայիսի 11-ի թիվ /30,2/24005-2026 գրության՝ ներկայացված «Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի 1-ին կետի 4-րդ ենթակետով առաջարկվում է Հայաստանի Հանրապետության կառավարության 2018 թվականի հոկտեմբերի 10-ի N 1146-Ն որոշման (այսուհետ՝ Որոշում) հավելվածի 24-րդ կետում կատարել լրացում՝ նախատեսելով, որ հանրության գերակա շահ ճանաչելու մասին Հայաստանի Հանրապետության կառավարության որոշման նախագծերի հանրային լսման մասին հայտարարությունը նաև հրապարակվում է Հայաստանի Հանրապետության հրապարակային ծանուցումների պաշտոնական ինտերնետային կայքում, սեփականության օտարման գործառույթների իրականացման համար պատասխանատու պետական մարմնի (լիազոր մարմին) և օտարվող գույքի գտնվելու վայրի տեղական ինքնակառավարման մարմինների պաշտոնական կայքերում (առկայության դեպքում), ինչպես նաև փակցվում է մարզպետարանի կամ օտարվող գույքի գտնվելու վայրի տեղական ինքնակառավարման մարմինների և վարչական շրջանի կամ բնակավայրի վարչական ղեկավարի նստավայրի հայտարարությունների ցուցատախտակի վրա:
Նախագծի 1-ին կետի 5-րդ ենթակետով առաջարկվում է Որոշման հավելվածում լրացնել նոր 24․1-ին կետ՝ նախատեսելով, որ հանրային քննարկում իրականացնող մարմինը հանրության գերակա շահ ճանաչելու մասին Հայաստանի Հանրապետության կառավարության որոշման նախագծերի հանրային լսման մասին տեղեկատվությունը նախապես ներկայացնում է համապատասխան մարմիններին՝ սույն կարգի 24-րդ կետով նախատեսված հրապարակումներն իրականացնելու համար։
Այս առումով, հայտնում ենք, որ Նախագծով հստակեցման կարիք ունի այն հարցը, թե հանրության գերակա շահ ճանաչելու մասին Հայաստանի Հանրապետության կառավարության որոշման նախագծերի հանրային լսման մասին հայտարարության Հայաստանի Հանրապետության հրապարակային ծանուցումների պաշտոնական ինտերնետային կայքում հրապարակումն ում կողմից է իրականացվելու՝ նկատի ունենալով այն հանգամանքը, որ հանրային քննարկումն ու հանրային լսումը իրականացվելու է պետական կառավարման համակարգի մարմնի կողմից:
	1. Չի ընդունվել
Կառավարության կարգով հաստատված հավելվածի 6-րդ կետի համաձայն՝ հանրային քննարկումը կազմակերպվում է նորմատիվ իրավական ակտն ընդունելու իրավասություն ունեցող մարմնի կամ Հայաստանի Հանրապետության կառավարության անդամի կողմից (հանրային քննարկում իրականացնող մարմին): Հետևաբար հանրային քննարկումը կազմակերպելու, ներառյալ՝ հանրության գերակա շահ ճանաչելու մասին Հայաստանի Հանրապետության կառավարության որոշման նախագծերի հանրային լսման մասին հայտարարությունը Հայաստանի Հանրապետության հրապարակային ծանուցումների պաշտոնական ինտերնետային կայքում հրապարակելու պարտականությունը դրված է հանրային քննարկում իրականացնող մարմնի վրա:

	2. Միևնուն ժամանակ, հայտնում ենք, որ այն պայմաններում, երբ Նախագծով նախատեսվում է հանրության գերակա շահ ճանաչելու մասին Հայաստանի Հանրապետության կառավարության որոշման նախագծերի հանրային լսման մասին հայտարարությունը Հայաստանի Հանրապետության հրապարակային ծանուցումների պաշտոնական ինտերնետային կայքում և սեփականության օտարման գործառույթների իրականացման համար պատասխանատու պետական մարմնի (լիազոր մարմին) և օտարվող գույքի գտնվելու վայրի տեղական ինքնակառավարման մարմինների պաշտոնական կայքերում հրապարակելու վերաբերյալ կարգավորումներ, բացակայում է նույն հայտարարությունը մարզպետարանի կամ օտարվող գույքի գտնվելու վայրի տեղական ինքնակառավարման մարմինների և վարչական շրջանի կամ բնակավայրի վարչական ղեկավարի նստավայրի հայտարարությունների ցուցատախտակի վրա լրացուցիչ փակցնելու անհրաժեշտությունը։
	2. Ընդունվել է
[bookmark: _GoBack]Նախագծում կատարվել է համապատասխան փոփոխություն:

	3. Բացի այդ, Նախագծում առաջարկում ենք նախատեսել կարգավորումներ նաև հանրային լսումներին տեղական ինքնակառավարման մարմինների՝ որպես շահագիրգիռ անձանց,  մասնակցության վերաբերյալ:
	3. Չի ընդունվել
«Շահագրգիռ անձ» եզրույթը ներառում է կոնկրետ հարցով հետաքրքրվածություն կամ ուղղակի ներգրավվածություն ունեցող անձանց շրջանակը, որոնց կարող է առնչվել համապատասխան լսումների ընթացքում քննարկման ենթակա հարցը: Ուստի, տեղական ինքնակառավարման մարմինները Կարգի իմաստով արդեն իսկ կարող են հանդես գալ որպես շահագիրգիռ անձինք և կարող են մասնակցել հանրային լսումներին, իսկ հանրության գերակա շահ ճանաչելու մասին Հայաստանի Հանրապետության Կառավարության որոշումների նախագծերի դեպքում մասնագիտացված և շահագրգիռ անձանցից զատ հստակեցվել է մասնակիցների ցուցակը:

	4. Միաժամանակ, առաջարկում ենք Նախագծում նախատեսել հանրության գերակա շահ ճանաչելու մասին Հայաստանի Հանրապետության կառավարության որոշման նախագծերի հանրային լսումների պարտադիր տեսաձայնագրման վերաբերյալ կարգավորումներ։
	4. Չի ընդունվել
Կառավարության կարգով հաստատված հավելվածի 25-րդ կետից հետևում է, որ հանրային լսումների դեպքում քննարկումների քարտուղարը պետք է կազմի նաև քննարկումների վերաբերյալ գրավոր արձանագրություն, որում պետք է ամրագրված լինեն քննարկումներն իրականացնող մարմնի անվանումը, քննարկումների ամսաթիվը, թեման, քննարկումների մասնակիցների առաջարկությունները:  Այսինքն՝ կարգն արդեն իսկ նախատեսում է հանրային լսումների գործընթացը արձանագրելու և ներկայացված առաջարկությունները և դիրքորոշումները ճշգրտությամբ ներառելու կարգավորում: Ընդ որում, հանրության գերակա շահ ճանաչելու մասին Հայաստանի Հանրապետության կառավարության որոշման նախագծերի հանրային լսումների դեպքում ամփոփաթերթում պետք է ներառվեն ոչ միայն գրավոր, այլ նաև բանավոր ներկայացված առաջարկությունները, ուստի այս մասով ևս ապահովվում է գործընթացի ամբողջականությունը:

	9. Էկոնոմիկայի նախարարություն
	09.14/12631-2026

	
	20.05.2026

	Ի պատասխան Ձեր սույն թվականի մայիսի 11-ի N /30,2/24007-2026 գրության՝ ««Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-ն որոշումն ուժը կորցրած ճանաչելու մասին» N 1146-ն որոշման մեջ փոփոխություն և լրացումներ կատարելու մասին»» Կառավարության որոշման նախագծի վերաբերյալ հայտնում ենք, որ ՀՀ էկոնոմիկայի նախարարությունն առաջարկություններ և դիտողություններ չունի։
	Ընդունվել է:

	10. Աշխատանքի և սոցիալական հարցերի նախարարություն
	Մ/41421-2026

	
	22.05.2026

	«Հայաստանի Հանրապետության կառավարության 2018 թվականի հոկտեմբերի 10-ի N 1146-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի:
	Ընդունվել է:

	11. Ֆինանսների նախարարություն
	01/11-4/13388-2026

	
	25.05.2026

	Ի պատասխան Ձեր՝ սույն թվականի մայիսի 8-ի N /30.2/24007-2026 գրության՝ ՀՀ ֆինանսների նախարարությունն ուսումնասիրել է ««Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-ն որոշումն ուժը կորցրած ճանաչելու մասին» N 1146-Ն որոշման մեջ փոփոխություն և լրացումներ կատարելու մասին»» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծին կից ներկայացված Հիմնավորման 4-րդ կետի համաձայն՝ Նախագծի ընդունման արդյունքում պետական կամ տեղական ինքնակառավարման մարմինների բյուջեներում եկամուտների և ծախսերի էական ավելացումներ կամ նվազեցումներ չեն նախատեսվում:
Այդ կապակցությամբ հայտնում ենք, որ «էական» եզրույթի առկայությունը ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն: Ուստի, առաջարկում ենք հիմնավորման վերոնշյալ կետից հանել «էական» բառը, միաժամանակ իրավական ակտերի նախագծերը ներկայացնելիս, դրանց կից տեղեկանք-հիմնավորումներում ֆինանսական գնահատականներին վերաբերող տեղեկատվությունը ներկայացնել առավել հստակ կամ բացառել լրացուցիչ ծախսերի անհրաժեշտությունը՝ համապատասխան հիմնավորումներով, կամ ծախսերի առկայության դեպքում ներկայացնել հաշվարկներով հիմնավորված ֆինանսական գնահատականը:
	Ընդունվել է
Նախագծին կից հիմնավորումներում կատարվել է համապատասխան փոփոխություն:

	12. Տարածքային կառավարման և ենթակառուցվածքների նախարարություն
	ԴԽ//19306-2026

	
	25.05.2026

	 ««Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-ն որոշումն ուժը կորցրած ճանաչելու մասին» N 1146-ն որոշման մեջ փոփոխություն և լրացումներ կատարելու մասին»» ՀՀ կառավարության որոշման նախագծի վերաբերյալ հայտնում ենք հետևյալը.
1. «մարզպետարան» բառը փոխարինել «մարզպետի աշխատակազմ» բառերով:
	1. Ընդունվել է
Նախագծում կատարվել է համապատասխան փոփոխություն:

	2. Նախագծի վերնագիրը համապատասխանեցնել «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 5-րդ մասի պահանջին, համաձայն որի՝ նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի` սույն օրենքի սահմանված կրճատ անվանումը, իսկ նույն օրենքի 18-րդ հոդվածի 6-րդ մասի պահանջի համաձայն՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	2. Ընդունվել է
Նախագծի վերնագրում կատարվել է համապատասխան փոփոխություն:

	3. Նախագծի 1-ին կետի 2-րդ ենթակետով լրացվող՝ ՀՀ կառավարության 10․10․ 2018 թ․ N 1146-Ն որոշման (այսուհետ՝ Որոշում) հավելվածի (այսուհետ՝ Հավելված) 11-րդ կետում առաջարկում ենք հստակեցնել հանրային լսումներ սկսելու ժամկետները՝ արդյոք հանրային լսումները պետք է իրականացվեն հանրության գերակա շահ ճանաչելու մասին ՀՀ կառավարության որոշման նախագիծը հանրային քննարկման հետ միաժամանակ, թե կարող է իրականացվել ավելի շուտ։
	3. Չի ընդունվել
Հանրային լսումներ իրականացնելու ժամանակը որոշելը թողնվել է հանրային քննարկում իրականացնող մարմնի հայեցողությանը, ով, որպես գործընթացի կազմակերպիչ, յուրաքանչյուր դեպքում առաջնորդվելով առավելագույն արդյունքի հասնելու և նախագծի հանրային քննարկման արդյունավետությունը բարձրացնելու պահանջով, կարող է որոշել՝ հանրային լսում իրականացնել հանրային քննարկման հետ միաժամանակ, թե ավելի շուտ։
Յուրաքանչյուր դեպքում, հանրային լսումը պետք է կազմակերպվի այնպես, որ նախագիծը Կառավարություն ներկայացնելու օրվա դրությամբ լսումներն անցկացված լինեն, իսկ դրանց ընթացքում ներկայացված գրավոր և բանավոր առաջարկությունները համապատասխան հիմնավորումներով ամփոփված լինեն ամփոփաթերթում:

	4. Որոշման հավելվածի 6-րդ կետի համաձայն՝ hանրային քննարկումը կազմակերպվում է նորմատիվ իրավական ակտն ընդունելու իրավասություն ունեցող մարմնի կամ ՀՀ կառավարության անդամի կողմից: Նույն հավելվածի 28-րդ կետի համաձայն՝ հանրային լսումների կազմակերպումը հանրային քննարկում իրականացնող մարմինը կարող է պատվիրակել այլ անձանց: Նշված կարգավորումից բխում է, որ հանրային լսումները ըստ էության պետք է կազմակերպի օտարման գործառույթների իրականացումը համակարգող պետական լիազոր մարմինը կամ վերջինիս կողմից պատվիրակված այլ անձ։ Գտնում ենք, որ նշված կարգավորումը լրացուցիչ վարչարարություն է առաջացնում պետական մարմնի համար, ուստի առաջարկում ենք այն վերանայել՝ հանրության գերակա շահ ճանաչելու մասին որոշման նախագծերի հանրային լսումների կազմակերպման գործառույթը վերապահելով ձեռբերողին, մասնավորապես այն դեպքում, երբ ձեռքբերողը պետությունը կամ համայնքն է, ապա այն մարմնին կամ կազմակերպությանը, ով օտարման գործընթացի ընթացքում պետք է հանդես գա պետության կամ համայնքի անունից։  Նշված առաջարկը ընդունելու դեպքում՝ անհրաժեշտ է վերանայել Նախագծի 3-րդ կետով լրացվող Հավելվածի 23-րդ կետը՝ այն մասով, որ, եթե ձեռքբերողը պետությունը կամ համայնքն է կամ պետության կամ համայնքի հիմնադրած կամ դրանց մասնակցությամբ իրավաբանական անձը, ապա վերջինս չի մասնակցում հանրային լսումներին։
	4. Չի ընդունվել
Կառավարության կարգի 6-րդ կետի համաձայն՝ հանրային քննարկումը կազմակերպվում է նորմատիվ իրավական ակտն ընդունելու իրավասություն ունեցող մարմնի կամ Հայաստանի Հանրապետության կառավարության անդամի կողմից: Այս կանոնը միտված է նորմատիվ իրավական ակտն ընդունող մարմնի կողմից նախագծի կապակցությամբ առաջարկություններ և դիտողություններ հավաքագրելուն, առկա խնդիրները պարզելուն և դրանց հիման վրա նախագծի անհրաժեշտ լրամշակումներ կատարելուն: Այսինքն՝ հանրային քննարկումների նպատակը նորմատիվ իրավական ակտերի նախագծերի իրավաստեղծ գործընթացին շահագրգիռ հանրության մասնակցությունն ապահովելն է, մինչդեռ օտարման գործընթացում ձեռքբերողը նպատակային այլ դեր և նշանակություն ունի:

	13. Քաղաքաշինության կոմիտե
	

	
	

	Նախագծի փաթեթը 08.05.2026 թվականի թիվ  /30,2/24003-2026 գրությամբ ուղարկվել է Քաղաքաշինության կոմիտե, սակայն նախագծի փաթեթը Վարչապետի աշխատակազմ ներկայացնելու պահի դրությամբ կարծիք չի ներկայացվել:

	14. Կրթության, գիտության, մշակույթի և սպորտի նախարարություն
	01/18.2/17041-2026

	
	08.06.2026

	1. Ձեզ եմ ներկայացնում Կրթության, գիտության, մշակույթի և սպորտի նախարարության առաջարկությունները ««Հայաստանի Հանրապետության կառավարության 2018 թվականի հոկտեմբերի 10-ի «Հանրային քննարկումների կազմակերպման և անցկացման կարգը սահմանելու և Հայաստանի Հանրապետության կառավարության 2010 թվականի մարտի 25-ի N 296-Ն որոշումն ուժը կորցրած ճանաչելու մասին» N 1146-Ն որոշման մեջ փոփոխություն և լրացումներ կատարելու մասին»» Կառավարության որոշման նախագծի (այսուհետ՝ Նախագիծ) վերաբերյալ.
   1. Նախագծի վերնագրից առաջարկվում է հանել ՀՀ կառավարության 2018 թվականի հոկտեմբերի 10-ի N 1146-Ն որոշման վերնագիրը, նկատի ունենալով «Նորմատիվ իրավական ակտերի մասին» օրենքի 12-րդ հոդվածի 5-րդ մասը:
	1. Ընդունվել է
Նախագծի վերնագրում կատարվել է համապատասխան փոփոխություն:

	2. Նախագծի 1-ին կետի 2-րդ ենթակետով հավելվածի 11-րդ կետում նոր լրացվող նախադասությունում «անցկացումը» բառից հետո առաջարկում ենք լրացնել «, բացառությամբ պատմության և մշակույթի անշարժ հուշարձանների մասին Հայաստանի Հանրապետության կառավարության որոշումների նախագծերի:». բառերը, հետևյալ հիմնավորումներով.
    1) պատմության և մշակույթի անշարժ հուշարձանների (այսուհետ՝ հուշարձան) նկատմամբ հանրության գերակա շահ սահմանելու պահանջը ծագում է դրանց հետագա պահպանությունը և անվտանգ օգտագործումը ապահովելու օրենսդրական դրույթների «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքի 36-40-րդ հոդվածների պահանջների կատարման անհրաժեշտությամբ, եթե այլ կերպ հնարավոր չէ ապահովել դրանց պահպանությունը, հնագիտական ուսումնասիրությունը, ամրակայումը, նորոգումը, վերականգնումը, զբաղեցրած և գործնական առումով հուշարձանի հետ կապված տարածքի ամբողջացումը, ինչպես նաև պատմամշակութային հնավայրի ստեղծման գործընթացը.
   2) նշանակալի և առավել արժեքավոր պատմամշակութային արժեք ներկայացնող հուշարձանի պահպանությունը հնարավոր չէ առանց դրա նկատմամբ հանրության գերակա շահ ճանաչելու, երբ անձի անմիջական գործունեության արդյունքում առաջանում է հուշարձանի ավերման, քանդման, վնասման սպառնալիք կամ դրա ավերումը, քանդումը, վնասումը և կորուստն անխուսափելի է դառնում.
   3) պատահականությամբ կամ վրիպման արդյունքում և այլ որևէ պատճառով Հայաստանի Հանրապետության սեփականությունը համարվող և օտարման ոչ ենթակա հուշարձանը և դրա զբաղեցրած տարածքը օտարվել է ֆիզիկական կամ իրավաբանական որևէ անձի և հուշարձանի տարածքի անթույլատրելի օգտագործման հետևանքը դրա և պատմական միջավայրի խաթարման վտանգ է կրում.
   4) պետական որևէ ծրագրով նախատեսված աշխատանքների (օրինակ՝ Հյուսիս-հարավ ավտոճանապարհի շինարարություն կամ պետական քաղաքաշինական այլ միջոցառում) իրականացման արդյունքում հուշարձանների պահպանությունն անխուսափելի հանգեցնում է հուշարձանի նկատմամբ հանրության գերակա շահի ընդունման անհրաժեշտություն.
   5) հուշարձանի ներկայացումը հանրությանը դրա պատմագեղարվեստական արժեքը հասանելի դարձնելու, հանրության շահերին ծառայեցնելու, այն հանրահռչակելու նպատակ, գիտական, մշակութային, կրթական, ճանաչողական և զբոսաշրջային հնարավորությունների լիարժեք օգտագործում է ենթադրում, երբ այդ նպատակի համար հուշարձանի նկատմամբ հանրության գերակա շահ սահմանելու անհրաժեշտությունը ակնհայտ է.
   6) հուշարձանի տարածքի օտարումը հնարավորություն կտա մոտակա համայնքների և բնակավայրերի բնակչությանը լիարժեք մասնակցելու մշակութային և զբոսաշրջային ծրագրերի իրականացմանը.
   7) վերոնշյալ ՀՀ կառավարության որոշման ընդունումը այս բովանդակությամբ կարող է դանդաղեցնել հուշարձանների և դրանց տարածքների նկատմամբ հանրության գերակա շահ սահմանելու գործընթացը, որի ընթացքում հնարավոր են պատմամշակութային կարևորագույն հուշարձանների արժեքի վտանգում կամ պահպանության հետ կապված այլ ռիսկեր: Հաշվի առնելով, որ պատմության և մշակույթի հուշարձանների՝ հանրության գերակա շահ ճանաչելը և «պետականացումը» օրենսդրությունից բխող հարց է և արդյունքը այլ գործընթացների արդյունքում (իրազեկում և այլն) փոփոխման ենթակա չէ, հետևաբար խնդրում ենք հաշվի առնել մեր առաջարկությունը որպես բացառություն՝ հուշարձանների պատշաճ պահպանությունն ապահովելու և գործընթացի էլ ավելի ձգձգման ռիսկերը նվազեցնելու նպատակով:
	2. Չի ընդունվել
Հանրային լսումները պետք է կազմակերպվեն և անցկացվեն Նախագծի հանրային քննարկման ժամանակահատվածում, որպեսզի նախագիծը Կառավարություն ներկայացնելու օրվա դրությամբ լսումների ընթացքում ներկայացված գրավոր և բանավոր առաջարկությունները համապատասխան հիմնավորումներով ամփոփված լինեն ամփոփաթերթում: Նկատի ունենալով, որ  պատմության և մշակույթի անշարժ հուշարձանները հանրության գերակա շահ ճանաչելու մասին Կառավարության որոշումները նույնպես դրվում են հանրային քննարկման՝ առնվազն 15-օրյա նույն ժամկետով, ուստի դրա ընթացքում հանրային լսումներ իրականացնելու պահանջը չի հանգեցնում գործընթացի ձգձգման:



	15. Վարչապետի աշխատակազմի
տարածքային զարգացման և շրջակա միջավայրի հարցերի վարչություն
	02/10.19/19305-2026 

	
	08.06.2026

	1. Նախագծի 2-րդ կետի 1-ին ենթակետով նախատեսվում է, սահմանել, որ հանրության գերակա շահ ճանաչելու մասին ՀՀ կառավարության որոշումների նախագծերը պարտադիր ենթակա են հանրային քննարկման, մինչդեռ գործող որոշմամբ սահմանված է, որ պետական կառավարման համակարգի մարմինների կողմից մշակվող ՀՀ կառավարության նորմատիվ որոշումների նախագծերը պարտադիր ենթակա են հանրային քննարկման: Հաշվի առնելով, որ հանրության գերակա շահ ճանաչելու մասին ՀՀ կառավարության որոշումների նախագծերը ևս նորմատիվ որոշման նախագծեր են հետևաբար լրացուցիչ հիմնավորման կարիք ունի սույն դրույթը առանձին սահմանելու հարցը:
Միևնույն տրամաբանության շրջանակներում է նաև Նախագծի 2-րդ կետի 3-րդ ենթակետով առաջարկվող լրացումը համաձայն որի՝ հանրության գերակա շահ ճանաչելու մասին ՀՀ կառավարության որոշումների նախագծերի դեպքում հանրային քննարկում իրականացնող մարմինն իր պաշտոնական ինտերնետային կայքում և միասնական կայքում հրապարակում է նաև հանրության գերակա շահի առկայությունը և նախագծով հանրության գերակա շահ ճանաչվող օտարման նպատակը հիմնավորող փաստաթղթերը (քաղաքաշինական, ներդրումային կամ այլ ծրագրերը, առկայության դեպքում` հանրության գերակա շահ ճանաչվող տարածքների սխեմաները, հատակագծերը և այլ անհրաժեշտ տեղեկատվություն պարունակող նյութեր): Հետևաբար, լրացուցիչ հիմնավորման կարիք ունի համապատասխան տվյալներն արդեն իսկ ՀՀ արդարադատության նախարարության կողմից վարվող իրավական ակտերի նախագծերի հրապարակման միասնական կայքում, ինչպես նաև հետագայում Հայաստանի իրավական տեղեկատվական համակարգում հրապարակվելու հետ մեկտեղ դրանք նաև հանրային քննարկում իրականացնող մարմնի պաշտոնական ինտերնետային կայքում հրապարակելու հարցը:
	1. Ընդունվել է մասամբ
Հանրության գերակա շահ ճանաչելու մասին Կառավարության որոշումների մասով առանձին դրույթ նախատեսելը լրացուցիչ հիմնավորվել է:
Ինչ վերաբերում է Նախագծի 2-րդ կետի 3-րդ ենթակետին, ապա ինչպես նշվել է նաև Նախագծի ընդունման հիմնավորումներում՝ հանրային քննարկում իրականացնող մարմնի կողմից իր պաշտոնական ինտերնետային կայքում և միասնական կայքում նաև հանրության գերակա շահի առկայությունը և նախագծով հանրության գերակա շահ ճանաչվող օտարման նպատակը հիմնավորող փաստաթղթերը հրապարակելու պարտականություն նախատեսելը միտված է ապահովելու հանրության գերակա շահ ճանաչվող օտարման նպատակի իրագործման ծրագրի և օտարման գործընթացի վերաբերյալ շահագրգիռ հանրության համապարփակ տեղեկացվածությունը՝ իրազեկման տարբեր հարթակների օգտագործմամբ:

	2. Հաշվի առնելով այն հանգամանքը, որ գործող որոշմամբ արդեն իսկ ամրագրված է հանրային քննարկումների արձանագրության կազմումը, ինչպես նաև այն, որ առաջարկվում է կարգավորել ինչպես գրավոր, այնպես էլ բանավոր ընթացակարգով առաջարկությունների ներկայացման և դրանց արձանագրման գործընթացը՝ առաջարկում ենք քննարկել ՀՀ կառավարության 2021 թվականի փետրվարի 25-ի թիվ 252-Լ որոշմամբ հաստատված ՀՀ կառավարության աշխատակարգում համապատասխան լրացում իրականացնելու և նախագծերին կից նաև հանրային լսումների արձանագրությունը Վարչապետի աշխատակազմ ներկայացնելու պարտադիր դրույթ նախատեսելու հարցը:
	2. Չի ընդունվել
Հանրության գերակա շահ ճանաչելու մասին որոշման նախագիծը Կառավարություն ներկայացնելիս հանրային լսումների ընթացքում ներկայացված գրավոր և բանավոր առաջարկները պետք է ներառված լինեն ամփոփաթերթում՝ դրանց վերաբերյալ համապատասխան եզրահանգումներով: Հետևաբար, բացակայում է նաև արձանագրությունը Վարչապետի աշխատակազմ ներկայացնելու անհրաժեշտությունը՝ հաշվի առնելով, որ արձանագրության մեջ ներառված բոլոր առաջարկներն ամփոփված վիճակով Վարչապետի աշխատակազմ ներկայացվում են ամփոփաթերթում:

	3. Նախագծին կից ներկայացված ամփոփաթերթում Քաղաքաշինության կոմիտեի դիրքորոշման ներքո ներկայացված է Կադաստրի կոմիտեի դիրքորոշումը: Առաջարկում ենք ներառել Քաղաքաշինության կոմիտեի կարծիքը կամ այն չլինելու պարագայում Նախագիծը համաձայնեցնել վերջինիս հետ:
	3. Ընդունվել է
Ամփոփաթերթում կատարվել են համապատասխան փոփոխություններ և լրացումներ:

